
 

 

 

Cyd-destun  
 

Mae'r Ffeithlen hon gan y Rhaglen Strategol 
ar gyfer Gofal Sylfaenol (RhSGS) yn 
cyflwyno crynodeb o arsylwadau allweddol 
gan y gweithlu o gam gweithredu 
cychwynnol Cynllun Braenaru’r Ganolfan 
Gofal Sylfaenol Brys (CGSB), ynghyd â 
chyfres o argymhellion a chamau 
gweithredu gofynnol ar gyfer ei gam 
gweithredu nesaf. 
 
Mae'r rhain wedi'u llywio gan gyfres o 
gyfarfodydd gweithlu rhwng Arweinwyr 
Prosiect CGSB ac Arweinwyr Cenedlaethol 
y Proffesiynau Perthynol i Iechyd (PPIau) a 
Nyrsio.  

 
 

Argymhellion 
 
Dyma'r prif argymhellion ar gyfer arweinwyr 
y system mewn ymateb i'r themâu 
allweddol: 
 
 Egwyddorion cytûn ynghylch 

swyddogaethau allweddol CGSB; gan 
gynnwys safoni lefelau ymarfer clinigol o 
ran rolau i ddiwallu anghenion cyflwyno; 

 Trefnu'r gweithlu gyda sgiliau i ddiwallu’r 
anghenion / gweithgarwch wedi'u 
blaenoriaethu a nodwyd; 

 Nodi bylchau a chytuno ar gynllun 
hirdymor i fynd i'r afael â nhw gan 
gynnwys datblygu'r gweithlu – cysylltiad 
â gweledigaeth AaGIC o ran 
canolfannau ardal / academïau gofal 
sylfaenol; 

 Ymateb system gyfan: yn seiliedig ar 
anghenion y boblogaeth a'r sgiliau 
gofynnol; 

 Arweinwyr system i ddod at ei gilydd i 
oresgyn rhwystrau er mwyn gwneud y 
defnydd gorau posibl o'r gweithlu; 

 Canolbwyntio ar ddiwylliant a datblygu 
arweinyddiaeth dosturiol; 

 Fframwaith cyfathrebu clir ac 
ymgysylltiad â’r holl randdeiliaid i gefnogi 
cynaliadwyedd a dysgu; 

 Cyflogi ar sail modelau darparu a rhannu 
modelau gweithlu; 

 Mesurau deilliant gan gynnwys ffocws 
ehangach ar effaith y system; a 

 Chyfathrebu digidol, rhannu gwybodaeth 
a chysylltedd llwyfannau ymhlith 
gwasanaethau. 

Themâu Allweddol 
 
Dangosodd dadansoddiad o'r sesiynau 
ymgysylltu wyth thema allweddol a oedd yn 
fframio datblygiad y prosiect:  
1. Uchelgais / diben aneglur yn dylanwadu 

ar fodel datblygu CGSB 
2. Rhesymu aneglur o ran amrywiadau yn 

y Weithdrefn Weithredu Safonol (GGS) 
h.y. presgripsiynwyr anfeddygol 

3. Nifer o bwyntiau mynediad unigol (PMU) 
ar draws ôl troed y bwrdd iechyd ar gyfer 
gwasanaethau sy'n darparu cymorth ar 
gyfer materion iechyd a lles brys; 

4. Gweithlu: 'pawb yn tynnu o’r un pwll'. 
Cystadleuaeth am weithlu o blith 
blaenoriaethau newydd gan gynnwys 
Gofal Brys yr Un Diwrnod (GBUD) ac 
Iechyd Meddwl,  gydag anawsterau 
recriwtio cysylltiedig; 

 
 
 
 

 
 
 
 
 
 
 
 

 
 
 

5. Cynnig CGSB anghyfartal ar draws ôl 
troed y bwrdd iechyd; 

6. Anhawster i ymgysylltu â'r system gyfan 
pan fydd yn dameidiog ac o ganlyniad yn 
arwain at drafodaethau ar wahân; 

7. Her o ran ymgysylltu ar draws lleoliadau 
pan fo canfyddiad ei fod yn fater 'Gofal 
Sylfaenol'; ac 

8. Amrywiadau rhwng modelau brysbennu, 
a allai ddylanwadu ar y model CGSB a’r 
ddealltwriaeth o anghenion e.e.: 

o Pan fo haen ychwanegol o 
ddulliau llywio a meini prawf 
allgau / cynhwysiant yn 
dylanwadu ar hyfforddiant (vs. 
brysbennu gan glinigwyr 
profiadol) 

 
 
 

 

I gael rhagor o wybodaeth, cysylltwch â:   SPPC@wales.nhs.uk   

Darllen Pellach 
 
Mae'r Daflen Ffeithiau hon yn alinio â'r Canllawiau Gweithlu’r  Proffesiynau Perthynol i 
Iechyd a Gofal Cymunedol : Egwyddorion Trefniadaeth i sicrhau’r defnydd gorau posibl 
o adnoddau  

